
Hoy se destaca en la nota,

guinda y azul por la historia:

magnánimo en la victoria

y decoro en la derrota

¡BOMBA!

▲ Tuláakal cha’an ku yila’ale’, Yaxunah beeta’abij, kaaj tu’ux chúun le múuch’ báaxala’. Oochel Fernando Eloy

ASTRID SÁNCHEZ 

Mu’uk’a’an ko’olelo’ob k’ujsa’abo’ob tu táan 
u yich yóok’ol kaab úuchik u beeta’al u 
dóokumentalil Las Amazonas de Yaxunah, 
meyajta’ab tumen ESPN Deportes. Le 
je’ela’ jts’a’ab k’ajóoltbil le 2 ti’ junio máanika’, 
ka’alikil táan Festival Internacional de Cine 
Latino de Los Ángeles 2024.

Cha’ane’ ku chíikbesik bix ucha’an 
ba’al yéetel le 26 u túul maaya ko’olel 
tu ye’esajo’ob chuka’an u yóolo’ob 
ti’al u báaxtiko’ob softbol; le je’ela’ 
táakbesa’an ichil cha’ano’ob ku ye’esa’al 
tumen ESPN ti’al u k’iimbesik 20 
ja’abo’ob káajak u meyaj le mola’ayila’ 
péektsiltik deportées.

Las Amazonas de Yaxunah, 
tsikbalta’an tumen Yalitza Aparicio, 
yáax xmexikoil beet balts’am máasewal 
u ch’i’iba’al t’a’ana’ab u k’aaba’ ich u 
chíimpolalo’ob Oscar.

Yaan u béeytal u cha’anta’al softbol 
ku báaxta’al tuemn ko’olelo’ob yaan u 
ja’abil ichil 13 tak 62, tu lu’umil Yucatán, 
máaxo’ob káajs u báaxtiko’ob lela’ ba’ale’ 
yéetel u yiipilo’ob.

“Amazonas de Yaxunah tu yáax 
máansajo’ob talamilo’ob jeets’el 
yóok’olal máasewal kaajo’ob, ba’ale’ 
lelo’ chéen tu ts’áaj u muuk’o’ob ti’al 
u ts’áak u yóolo’ob te’el báaxalo’, 
tumen leti’obe’ u k’áato’ob u máan 
u k’ajóolto’ob yóok’ol kaab, yéetel u 
mu’uk’anchajal ko’olel.  Kex tumen ya’ab 
kuuch yaan tu yóok’olo’obe’, leti’obe’ 
tu láaj tselo’obi’ ti’al u máan u k’exo’ob 
tuukulo’ob, yéetel u ti’al u péeksiko’ob 
ko’olel yaan México yéetel ichil tuláakal 
yóok’ol kaab”, k’a’ayta’ab tumen ESPN.   

ESPN tu jóok’saj u cha’anil Las Amazonas de 
Yaxunah tsikbalta’an tumen Yalitza Aparicio 


